
1. ПОЗАДИНА 
Проектот „Младинско учество за силен и одржлив развој на заедницата″ има за цел да 
придонесе кон независно и одржливо граѓанско општество поддржано од погодна средина која 
поттикнува партиципативни и родово-сензитивни процеси на креирање младински политики.  
 
Проектот се спроведува од страна на Коалиција на младински организации СЕГА како водечки 
партнер, во партнерство со Женски Форум Тетово, СОС Детско Село и Волонтерски Центар 
Скопје.  
 
Целта на проектот е да го подобри квалитетот на имплементацијата на младинската политика 
заснована на структурна соработка и суштинско учество на вмреженото граѓанско општество. 
За да се постигне целта, проектот: 

- Ќе ги зајакне капацитетите на граѓанските организации за независно и ефективно 
влијание врз донесувачите на одлуки поврзани со младински прашања врз основа на 
докази и преку локално вмрежување  

- Ќе ги подобри граѓанските компетенции на младите мажи и жени за суштинско учество во 
секојдневниот живот на демократската заедница користејќи иновативни модели преку 
родово сензитивни и мировни пристапи  

- Ќе ги оспособи јавните институции да развиваат и спроведуваат информирани и 
квалитетни јавни политики поврзани со младите засновани на еднакви можности преку 
одржливо партнерство со локалното граѓанско општество. 

 
Во насока на јакнење на капацитетите на службениците за млади во рамките на Единиците за 
Локална Самоуправа, а во согласност со ефективна примена на Законот за младинско учество 
и младински политики, Проектот објавува јавен повик за надворешен соработник за 
подготовка на Прирачник за Службеници за Млади. Целта на овој прирачник е да 
претставува ресурс преку кој ќе се зајакнат знаењата и вештините на службениците за млади 
во рамките на ЕЛС за ефективна примена на Законот. 
 

2. ОПИС НА ЗАДАЧИ  
Надворешниот соработник за подготовка на Прирачник за Службеници за Млади ќе биде 
ангажиран да подготви содржина која ќе опфати:  

- основи на младинска политика, младинско учество и младинска работа 
- Преглед на домашно и ЕУ законодавство поврзано со млади  
- Приказ на процес на креирање на политики на локално и државно ниво 
- Предлог активности и стандарди за успешност на службеници за млади 
- Методи на комуникација со млади и граѓански организации 

 
Прирачникот треба да претставува ресурс за службениците за млади на локално и национално 
ниво при работата со младите, граѓанските организации кои работат со млади и другите актери 
при примена на младински политики. Овој прирачник ќе се подготвува во соработка со 
Мисијата на ОБСЕ во С. Македонија.  
 
Период на испорака: 8 работни денови во периодот 04 август – 15 октомври 2022 година 
Обем на прирачник: Содржината на финалната верзија се очекува да биде (околу) 40 
страници. 

3. КРИТЕРИУМИ ЗА СЕЛЕКЦИЈА 
Кандидат(к)ите треба да ги поседуваат следниве квалификации и вештини: 

- Најмалку високо образование. Магистратура и/или докторски студии сродни со областите 
за работа ќе се смета за предност. 

- Најмалку 7 години професионално искуство во работа на програми / проекти поврзани со 
млади 

- Искуство во соработка и комуникација со органи на државна управа и единици на локална 
самоуправа 

- Искуство во процеси за подготовка на законски и/или стратешки документи поврзани со 
темата ќе се смета за предност; 

- Искуство во изработка и подготовка на прирачници, водичи, тренинг програми и слично 
 

Апликантите кои нема да достават комплетна документација ќе бидат одбиени. Документите 
треба да бидат испратени на македонски јазик. 
 

4. ВРЕМЕНСКА РАМКА и НАЧИН НА ПЛАЌАЊЕ 
Надворешниот соработник за обуката ќе биде ангажиран за период од 8 работни денови. За 
секој работен ден предвиден е надоместок од 150 евра во бруто износ кои ќе бидат 
исплатени во денарска противредност после комплетирање на задачата (одобрен продукт, 
доставена временска табела и Изјава за извршена работа). 
 

5. ПОСТАПКА И ПРАВИЛА ЗА ПРИЈАВУВАЊЕ, РОК И ИЗБОР 
Овој повик е јавен. Секој што ги исполнува потребните квалификации може да се пријави на 
овој повик со поднесување на следните документи: 

- Професионална биографија (ЦВ) 
- Мотивациско писмо 
- Референта листа на најмалку 2 публикации. 

 
Документацијата треба да се достави на следната е-маил адреса: sega@sega.org.mk  со 
назнака: Пријава на јавен повик за надворешен соработник 
 
Краен рок за доставување на апликациите е 29 јули 2022 година.  
 
Апликациите кои ќе пристигнат по наведениот рок, како и оние кои не се доставени според 
условите на повикот, нема да бидат земени предвид.  
 
Апликантите ќе бидат информирани за исходот од постапката на евалуација. 
 
За подетални информации може да не контактирате на е-маил адреса: sega@sega.org.mk, 
најдоцна до 26.07.2022 година. 

